
Varðar: 194. mál lagafrumvarp 141. Iöggjafarþingi 2012—2013 
Ríkisútvarpið, fjölmiðill í almannaþágu

Fyrir Alþingi liggur nú frumvarp til laga um Ríkisútvarpið og er í því frumvarpi gert ráð fyrir nokkuð 
viðamiklum breytingum á þátttöku RÚV á auglýsingamarkaði og kostun dagskrárefnis. 
Knattspymusamband íslands vill koma á framfæri athugasemdum hvað varðar þann þátt frumvarpsins 
sem snýr að því að þrengja að möguleikum RUV til kostunar dagskrárefnis í sjónvarpinu.

í fyrsta lagi vekur það athygli að svo virðist sem engin aðili innan íþróttahreyfmgarinnar hafi fengið 
frumvarpið til umsagnar en nánast allir íþróttaþættir sem sýndir eru á RÚV eru kostaðir, oft í 
samvinnu við viðkomandi sérsambönd og þ.á.m. Knattspymusamband Islands.

Ef kostun verður ekki heimiluð þegar kemur að helstu mótum og leikjum KSI þá er ekki annað að sjá 
en að sú breyting ein og sér gæti leitt til verri markaðsstöðu íslenskrar knattspymu en staðreyndin er sú 
að einungis tveir aðilar hafa staðið fyrir beinum útsendingum. Þá er hætt við að minna verði um 
útsendingar frá viðburðum sem höfða ekki jafnmikið til markaðarins, t.d. frá knattspymumótum 
kvenna og yngri iðkenda.

Það er von okkar að löggjafinn taki til endurskoðunar þann hluta frumvarpsins er lítur að möguleikum 
RÚV til kostunar dagskrárefnis.

